
3. Sarrera eta tailerraren aurkezpena 

Bilkura hasteko, Gizarte Politiketako diputatuak eskerrak eman dizkie parte-

hartzaile guztiei bertaratu direlako. Azaldu duenez, bilkurak nagusiki gai hauek izango 

ditu ardatz: 

● Etorkizuna Eraikiz biltzarraren balantzea, datorren urteari begira gomendioak 

lortu eta biltzarra hobetzeko.  

● Ebaluazio Agentziaren proposamena, Think Tankeko parte-hartzaileen iritzia 

jakiteko eta nolako forma izan behar duen erabakitzeko.   

● Think Tank ebaluazio-nodo gisa, metodologia hobetzeko proposamenak 

jasotzeko.  

● Proposatutako proiektuen hausnarketa  

 

4. Etorkizuna Eraikiz Congress biltzarraren balantzea  

Gizarte Politiketako diputatuak, jarraian, adierazi du biltzarraren ebaluazioa 

egiteko galdetegi bat erabili dutela, eta nagusiki bi gai jorratu direla: biltzarraren beraren 

antolamendua eta edukiak. «Biltzarraren aurretik jasotako informazioari dagokionez, 

balorazio altua egin da. Hala ere, biltzarraren ondoren jasotako informazioari 

dagokionez, badago hobetzeko tarterik». 

Edukiei buruz, Gizarte Politiketako diputatuak zera adierazi du: «Think Tankeko 

kideei iruditu zaigu biltzar paraleloetan jorratutako proiektuak interesgarriak izan direla. 

Nolanahi ere, bilkura orokorrak gure eremutik hurbilagokoak izan behar zutela iruditu 

zaigu. Hizlarien kalitateari dagokionez, balorazioa altua izan da. Halaber, ikuspegia eta 

gomendioak positiboki baloratu dira».  

Hurrengo biltzarra antolatzeari begira, Gizarte Politiketako diputatuak hau 

azpimarratu du: «gizarte politiketara gehiago bideratzea planteatu dezakegu. 

Ekarpenak disruptiboagoak izan daitezen eta gehiago mugi daitezen. Hobetzeko eremu 

gisa, adierazi duzue Gipuzkoako Foru Aldundiko gure arloko zerbitzu teknikoek ekarpen 

gehiago egin beharko lituzketela. Era berean, aipatu duzue biltzarraren ondoren 

informazioa hobetzeko beharra dagoela. Hau da, biltzarra amaitu ondoren. Gaiok 

kontuan hartu behar dira». 

Gizarte Politiketako diputatuak amaitutzat eman du lehen blokea eta bigarren 

puntura pasatu da, eta azpimarratu du Etorkizuna Eraikiz Biltzarrari buruzko gomendio 

gehiago jasotzeko prest daudela.   

 

 

5. Ebaluazio Agentziaren proposamenaren aurkezpena  

Gizarte Politiketako diputatuak bilkuraren bigarren gaiari ekin dio, eta 

azpimarratu du Think Tankaren koordinatzaileek jakin nahi dutela zer pentsatzen duten 

Ebaluazio Agentziari buruz, eta parte-hartzaileen artean behar besteko adostasuna 

dagoen. Azaldu du horregatik bidali dituztela galdetegiak.  

Lehen galdera ebaluazioa antolatzeko ereduari buruzkoa da; galdera horren 

erantzunei dagokienez, Gizarte Politiketako diputatuak adierazi du parte-hartzaileen 

% 50 ebaluazio-agentzia baten alde dagoela, eta gainerako % 50ak nahiago duela 

ebaluazio-sistema bat. Argitu du ebaluazio-sistema bat izateko ebaluaziorako tresna 

koordinatu bat eduki behar dela, eta ebaluazio-agentziaren auzia, berriz, zertxobait 

konplexuagoa dela. «Ebaluazioa egiaztatu eta ikuskatzeko erakunde bat izango da. 

Bigarren galderan, hain zuzen ere, eredu hori nola garatu nahi den galdetzen da: eredu 

zentralizatu bat edo deszentralizatu bat nahiago dugun. Diapositiban ikusten denez, 

gehienek erantzun duzue nahiago duzuela eredu deszentralizatu bat: adituen eta 

adituak ez direnen askotariko ezagutzak batzen dituen sare bat. Aitzitik, eredu zentralak 

adituen ezagutza soilik izango luke ardatz».   

Hirugarren galderan helburuak eta ebaluazio-arloak jorratzen dira; horri 

dagokionez, Gizarte Politiketako diputatuak aipatutako helburu nagusiak gogorarazi 

ditu: erabakiak hartzeko informazioa ematea, pertsona ardatz duten kalitate-estandar 

adostuak betetzen direla bermatzea, gardentasuna bermatzea, zainketen kalitatea 

hobetzea eta pertsonen bizi-kalitatea hobetzea. «Ebaluazio-arloei dagokienez, honako 

hauek azpimarratu dira: emaitzen ebaluazioa, hau da, zainketen kalitatea, kontuak 

ematea eta berrikuntza. Think Tankaren ehuneko handi batek uste du ebaluazio-

sistemak, sistema nahiz agentzia izan, emaitzetan jarri behar duela arreta. Hau da, 

gauzatzen ari diren politikek duten inpaktuan». 

Amaitzeko, Gizarte Politiketako diputatuak gogorarazi du ebaluazio-sistema edo 

-agentzia bat nahiago izatearen desakordioa hasierako desakordioa soilik izango dela, 

ziurrenik. Era berean, azpimarratu du Ebaluazio Agentziak independentea izatea eta 

elkarlaneko gobernantza-eredua islatzea bermatu beharko lukeela. Galdetegietan 

egindako aipamen pare bat aipatu ditu; batetik, gizarte-politiken diseinuan, ezarpenean 

eta ebaluazioan erabiltzaileek duten rola aipatu dute. Bestetik, adierazi dute ebaluazio-

agentziak ezagutzarekin lotutako gaietan jarri beharko lukeela arreta, eta ez hainbeste 

egiaztapenarekin lotutako zereginetan. «Hori da jaso dugun guztia. Horri buruz 

eztabaidatzen jarraituko dugu, eta aipatutako puntu guztietan sakonduko dugu. 

Ebaluazioa gako garrantzitsua da, eta gai horri dagokionez, aurrerapauso handia eman 

dugu».  

  

6. Think Tanka ebaluazio-nodo gisa: gizarte-zerbitzuen 

pertsonalizazioa eta Liburu Zuriaren jarraipena 

Gizarte Politiketako diputatua bilkurako hirugarren puntuarekin hasi da; azaldu 

duenez, metodologia berri bat prestatu da, parte-hartzaileek egindako ekarpen guztiak 

jasotzeko. Azpimarratu du proposamen bat baino ez dela, eta aldaketak izan ditzakeela. 

Era berean, adierazi duenez, metodologia berriak aldaketak behar baditu, parte-

hartzaileen beharretara egokitzeko aldaketak egingo dira. Jarraian, erraztaileari eman 

dio hitza. 

Erraztaileak azaldu du laneko proposamen bat dakartela Think Tankera: Power 

Pointeko dokumentu bat, zeinetan argi eta garbi azaltzen diren bilkurarako lan-

kontsignak. «Gainera, jakinarazi zeniguten batzuetan taldeko bozeramaileak ez zituela 

jasotzen taldean eztabaidatzen ziren ekarpen guztiak. Beraz, pertsona bakoitzari bere 

Power Point dokumentua eman diogu. Taldeko kide bakoitzak bere ikuspegia kontatu 

ahal izango digu, ekarpen guztiak jaso ahal izan ditzagun. Horixe da talde-lanaren 

alderdi metodologikoa». 

Jarraian, adierazi du Think Tanka bigarren zikloan bi gai nagusi jorratzeko 

prestatu dela. «Horietako bat gizarte-zerbitzuetako pertsonalizazioari buruzkoa da. 

Talde honek dokumentu bat sortu du, eta Gizarte-zerbitzuak pertsonalizatzeko gida 

deitu diogu. Gida horrek kontzeptuzko gaiak landu ditu. Adibidez, pertsonalizatzearen 

esanahiari buruzko eztabaida bat egon da. Puntu honetan, jadanik gida daukagu, eta 

argitaratu eta banatu dugu. Gidaren emaitza da pertsonalizazio-adierazleak sortzen 

aurrera egin behar dugula. Gaur horretan jarri nahi dugu arreta».  

Bigarren gaiari dagokionez, erraztaileak azaldu du Think Tankak iaz liburu zuri bat 

sortu zuela, proposamen multzo bat jasotzeko. «Gomendio nagusia zen, behin 

proposamen horiek edukita, Think Tankaren asmoa gomendio horiek politikan eraginik 

izango ote zuten identifikatzea izango zela. Ulertu zen Think Tankak zenbait gomendio 

egiten zituela, eta egiaztatu behar zela zer egiten zuen ondoren politikak gomendio 

horiekin». Azaldu du Departamendua saiatu dela Think Tankaren gomendioak Gipuzkoa 

2030 agendan gehitzen, trantsizioko gizarte-politika gisa. «Bigarren talde bat sortuko 

dugu ikusteko Think Tankaren politika horiek nola jartzen diren martxan eta nola 

gauzatzen diren Departamentuaren beraren politiketan». 

Laburbilduz, erraztaileak gogorarazi du Think Tankak bi lantalde dituela: bata, 

pertsonalizazio-adierazleen gida lantzearekin lotutakoa eta, bestea, liburu zuriaren 

gomendioen jarraipena lantzekoa. «Think Tank honen 2023rako produktuak 

pertsonalizazio adierazleen gida adostu bat eta 2023ko liburu zuri bat izango dira. Liburu 

zuriak gomendioen inpaktuaren balantzea eta analisia egingo du. Horiek dira Think 

Tankaren bi lan handiak».  

«Bestalde, galdetegi bat bidali dugu dokumentu metodologikoen feedbacka 

jasotzeko. Lehenengo galdera pertsonalizazio-adierazleen proiektuaren helburuei 

buruzkoa da, eta Think Tankeko parte-hartzaileen adostasun osoa du. Adierazleak 

trantsizio-politiken monitorean sartzeari dagokionez, adostasun txikiagoa dago. Gida 

hau zabaltzeko moduaren inguruan, berriz, ez dago halako adostasunik». Jarraian azaldu 

duenez, gai horiei heltzeko zeregin batzuk ezarri dira, eta horien inguruko adostasuna 

dago. «Proiektuko produktuak, funtsean, adierazi ditugunak dira: gida, erabiltzaileak 

integratzeko proiektu esperimental bat, eta proiektuaren monitorizazioa nola txertatu. 

Proiektuaren helburu, jarduera eta emaitzen inguruko adostasun handia dago. Orain, 

adierazleak Gizarte Politiketako Departamentuko Trantsizioen Monitorean integratzeko 

beharra nabarmendu behar dugu».  

Proposamen metodologikoari dagokionez, azaldu du profesionalen eta 

erabiltzaileen integrazioari buruzko zenbait komentario egon direla. «Gure ustez, ez da 

komeni erabiltzaileak eta profesionalak eztabaida horietan integratzea. Batzuetan, 

erabiltzaileek atzera egiten dute profesionalek hitz egiten dutenean. Galdetegietan, 

zenbait iruzkinetan, ezetz esaten da, elkartu egin beharko genituzkeela. Baina gure 

ustez, profesionalek, batzuetan, pisu handia hartzen dute hitz egiteko orduan. Hori 

kudeatzea zaila da. Hausnarketa-taldeak hori eztabaidatzea nahi dugu». 

Bigarren proiektuari dagokionez (liburu zuriaren jarraipena), erraztaileak azaldu 

du, proiektuaren helburuen inguruko adostasuna dagoela, emaitzak zabaltzeko moduari 

buruz izan ezik. Proiektuko zereginei dagokienez, gauza bera gertatzen dela adierazi du: 

gai guztietan dago adostasuna, sozializazio- eta hedapen-gaietan izan ezik. «Beharbada, 

komunikazioaren jarraipen-plan askoz ere zehatzago bat egin beharko genuke, eta Think 

Tankaren taldearen eskuetan jarri, jarraipen hori nola egin adostu dezaten. Oro har, 

nahiko adostasun handia dagoela esan daiteke».  

Erraztaileak, bilkuraren hirugarren gaia azaldu ondoren, bilkuran nola landuko 

den azaldu du. «Bi talde egin ditugu: pertsonalizazio-talde bat, eta liburu zuriaren 

jarraipena lantzen duen beste bat. Esan dugun moduan, Power Point bat bidaliko dugu, 

denek nahi dutena jarri eta informazio guztia zehatzago jaso dezaten. Bidalitako Power 

Pointean ondo azaltzen da: lan-kontsignak zein izango diren lantzea nahi dugu. Lehenik 

eta behin, taldeko bozeramailea aukeratu behar da. Ondoren, eskaini dena baloratuko 

da eta, ondoren, zer alda daitekeen eta zer ez erabakiko da. Gomendioak egin 

ditzakezue, gero horri buruz eztabaidatzeko. Kontsigna horiek argi daude, ea 

metodologiak pixkanaka funtzionatzen duen. Azkenik, aipatu behar da pertsona bat 

identifikatu dugula talde bakoitzeko arduraduna izateko: pertsonalizaziokoan, DFG9 

izango da. Liburu zuriaren jarraipenari buruzkoan, DFG6 izango da».  

Gizarte Politiketako diputatuak azpimarratu du lasai emateko metodologia 

berriari buruzko feedbacka. «Ez dakigu funtzionatuko duen ala ez. Oso garrantzitsua 

iruditzen zaigu sentitzen duzuena guri helaraztea. Behin eta berriz esango dizuegu. 

Taldearentzako metodologiarik onena aurkituko dugu. Har ezazue fase esperimental 

gisa. Aintzat hartuko dugu proposatzen duzuena».  

    

7. Talde-dinamika 

DFG9k, pertsonalizazio taldearen ordezkari gisa, prozesu konplexua izango dela 

azaldu du. «Konplexu hitza erabili dut, ez baitakit oso ondo nola definitu. Zaila iruditzen 

zaigu hemen diseinatuta dagoen moduan gauzatzea. Pertsonalizazio-adierazleak behar 

ditugu. Aipatu dugu pertsonalizazio-gidan hiru maila agertzen direla: ertaina, makroa 

eta mikroa. Adierazleak hiru maila horietatik pentsatu beharko lirateke. Halaber, esan 

da gai hori ebaluazio-agentziarekin lotuta egon daitekeela. Hori kontuan hartu behar da. 

Inork ez du zalantzan jartzen partaidetza onuragarria eta beharrezkoa dela, baina 

zehaztu nahi dugu nola, noiz eta zertarako. Entregatu diren dokumentuei dagokienez, 

beste iruzkin bat dugu: hizkuntza akademikoa eta konplexua da. Ez du errazten egin nahi 

duguna. Uste dugu halako hizkuntza saihestu beharko genukeela. Gobernantzaz ere hitz 

egin da, baina gai hori ebatzi gabe geratu da. Azkenik, kontrastatzeko beharra 

azpimarratu dugu. Hau da, pentsatu dugu egokia litzatekeela erabiltzaileekin eta 

profesionalekin testatzea, taldeka edo bananduta. Uste dugu gida kontrastatu beharko 

genukeela, teorikoki amaitu aurretik. Tailerretara eraman eta ariketa praktiko bat 

egitea».  

DFG6k, liburu zuriaren jarraipen-planari dagokionez, azaldu du ados daudela 

proposatu denarekin. Hala ere, azaldu duenez, liburu zuriaren gomendioak oso 

orokorrak direla azpimarratu da eta, beraz, ekintza-mailara jaitsi beharko liratekeela. 

«Ekintza horiek 2030 Agendan ikusteko aukera izango dugu ateratzen denean». 

Gomendio edo hobekuntza gisa, gomendio bat jasoko duen pilotu bat egin daitekeela 

aipatu da. Gomendioetako bat, adibidez, pilotu batekin hastea da. Pilotu horrek askoz 

gehiago zehaztu dezake, eta ekintza-maila batera eraman». Lan-planari dagokionez, 

liburu zuria jende gehiagorekin kontrastatu beharko litzatekeela azaldu du. «Uste dugu 

oso onuragarria izango litzatekeela liburu zuriaren proposamena eragile 

gehiagorengana eramatea, eta jende gehiagok izatea proposamen horri buruz 

eztabaidatzeko aukera. Hala, kontraste zabalagoa egin genezake». 

Gizarte Politiketako diputatuak proposatu den metodologiari buruz hitz egiteko 

gune bat irekitzea proposatu du. Era berean, galdetu du ea taldeen tamaina egokia 

iruditzen zaien.   

ECO10ek adierazi du taldeen tamaina ez zaiola batere mugatzailea iruditu. 

Azaldu du Power Pointak ahalik eta gehien sinplifikatuko lituzkeela, baina oso 

metodologia baliagarria iruditu zaiola. 

ECO12k adierazi du ados dagoela ECO10ekin, eta biltzarrak berriz ere aurrez 

aurre egin ahal izatea eskertu du. 

8. Saioaren amaiera 

Gizarte Politiketako diputatuak hitza hartu du, bilera amaitutzat emateko. 

«Guztiok gogo handiz itxarongo dugu hurrengo bilera iritsi arte. 2030 Agendaren azken 

bertsioa bidaliko dizuegu, baita informazioa ere, guztiok izan dezazuen». Parte-hartzaile 

guztiei eskerrak eman dizkie etortzeagatik, eta zaindu daitezen eskatu die.  

9. Eranskinak 

a. 14. lan-dokumentua 

THINK TANK 

Ongizate-estatuaren etorkizun berriei buruzko hausnarketa-prozesua: 14. lan-

dokumentua 

(2022ko otsailak 3) 

 

Lan-dokumentua: Lan-dokumentua.  

 

A. Lan-dokumentua 

Lan-dokumentua.  

 

Lan-dokumentua 

Lan-dokumentua.  

Lan-dokumentua: lan-dokumentua.  

 

B. Lan-dokumentua 

Lan-dokumentua.  

 

Lan-dokumentua 

Lan-dokumentua.  

Lan-dokumentua: lan-dokumentua.  

b. Gizarte Politiketako diputatuaren aurkezpena 

c. Pertsonalizazio-adierazleak lantzeko txantiloia 

d. Liburu zuriko gomendioak lantzeko txantiloia 

 

 

 

 

 

 

 

 

 

 

 

 

 

 

 

 


